
Сынып сағаты

Тақырыбы: Тосыннан болатын оқиғалардан сақтанайық!
Сынып жетекшісі: Налибаева Қ.Ш.
Ақтау қаласы

Сабақтың мақсаты: Өмір сүру – адам үшін ең басты байлық екенін ұғындыру, өмірде кездесетін келеңсіз жағдайлардың алдын алу жолдарын, өмір қауіпсіздік ережелерін қатаң сақтауды үйрету.

Сабақтың барысы: Адам үшін ең қымбатты – өмір.Өмір сүру – адам үшін ең басты байлық.Қазақтың «Бірінші байлық – денсаулық» деп жататыны да содан болса керек.
Адам өміріне төнетін қауіп – қатердің түрі көп.Сондықтан да өміріңді сақтап қалу да өзіңе байланысты.Ол үшін сақтана білу керек.Әр адам өміріне өзі ие болуға тиіс.

Жол апатының алдын-ала біл
Жол ережелерін сақтау – әрбір азаматтың міндеті.

Көшеде әр түрлі жол белгілері орнатылған.Олар күндіз-түні дамылсыз жанып тұрады.Жолда жүретіндер екі топқа бөлінеді:бірі – автокөлік жүргізушілер,екіншісі – жаяу жүргіншілер.

Жол ережелерін сақтау үшін әлбетте жолда жүру ережелерін үлкен де, кіші де, жас та, кәрі де жатқа білуге тиісті.Себебі ережені білмесең жол ережесін де сақтай алмайсың.
Ең қиыны көшелердің қиылысынан өту.Онда бағдаршамдар орнатылған.Міне осы бағдаршамдар орнатылған жерлерде және онан да тыс халық көп жүретін жерлерде жаяу жүргіншілер өткелінің шартты белгілері орнатылған.Жаяулар өткелінің шартты белгілері орнатылмаған болса ше?онда көшелердің қиылысындағы бағдаршам орнатылған және жаяу өткелі бар жерлерге барып, өткен жөн. Сол өткелмен өту өміріңе ешқандай қауіп тудырмайды.

Өрт қауіпсіздігі
От – тілсіз жау екенін балалар түсіне бермейді.Отты ойын көріп,қауіп-қатерге жиі ұшырап жатады.Сол себепті мектеп жасындағы балаларға ӨҚЕ (өрт қауіпсіздігі ережесі) оқыту өте қажет, өрт бола қалған жағдайда, өрттен қорғану тәсілдеріне үйретеді.Сол сияқты жарақаттанудан, мерт болудан сақтайды.
Өрт қауіпсіздігінің шаралары – өрт қауіпсіздігінің талаптарының орындалуына әрекет ет:

· Үйден шықпас бұрын құбырдағы газдың жабылғанын міндетті түрде тексер.

· Телефоннан басқа электр құралдарының бәрінің токтан суырылғанын қара.

· Барлық бөлмедегі шамның өшкеніне көзіңді жеткіз, өшпесе өшіру керек.

     Өрттің пайда болу себептері:

1. Отқа сақ болмаудан қртгығып жатады.

2. Балалардың ойынынан шығатын өрттер

3. Тұрмыстық химиямен тез тұтанатын және тез жанатын сұйықтарды қолдану барысында пайда болатын өрттер.

4. Электр қондырғыларынан шығатын өрттер.

Өрт сөндіргіш құралдардың түрлері төмендегідей:

· Сұйық
· Көбікті

· Көмір қышқылды

· Аэрозольды

· Ұнтақты

· Құрамдастырылған

     Жаңа басталған өртті өрт сөндіргіштің көмегімен  де сөндіруге болады.Өрт сөндіргіш – өрт жаңа басталған кезде оны сөндіруге арналған техникалық қондырғы.Өрт сөндіргіштер – өртеніп жатқан заттардың сыртқы көлеміне, құрамына қарай пайдаланады.

Дауыл тұрғанда, күшті жел соққанда
     Күз мезгілінде ауа – райының өзгеруіне байланысты Каспий теңізінің суы көтерілуде.Соған байланысты жағалауда судың толқынының әсерінен күшті жел соғуы мүмкін.Сол уақытта демалыс күндері жағалауға барып демалу қауіпті.Сондықтан сақтық шараларын есте сақтаған жөн.
                Дауылдың соғатынын қалай білуге болады?

- Үлкен-үлкен ұлпа бұлттардың бір жерге шамадан тыс жиналуы,ұйысуы, шоғырлануы.Дауылдан немесе найзағайдан белгі береді.

- Қатты дауыл немесе қара нөсердің тағы бір белгісі 36 сағат бойы ай айналасының қорғаланып тұруы немесе күн батып бара жатқанда, күн шығып келе жатқанда аспанның алқара көк түске боялуы.

- Күннің сәл сарғайып батуы немесе ақ бұлттардың тым биікке үйір-үйір болып көшіп жүруі жақын арада жел, дауыл тұратынын білдіреді.

               Дауыл тұратынын байқағаннан кейін
1.Есік-терезелерді түгел жауып таста.

2.Шырақтар дайында (электр жарығы өшіпқалуы мүмкін)

3.Электр құралдарын және сыртқы телеантеннаны ағыт.

4.Далада ешнәрсе қалдырма,желұшырып кетуі мүмкін.

5.Дауыл соғарын сезгеннен бастап теңіз,өзен, көл жағасынан кетіп қал, әйтпесе тасқынның астында қалуың мүмкін.

6.Ашық алаңда қалып қойсаң сая болар (құз, жартас,орман алқабы) жер ізде.
7.Асықпай, тұрған орның қауіпсіз болса, тұра бер, себебі қайтадан қайталануы мүмкін.

Су тасқыны кезінде
1. Газды сөндір

2. Жарықты өшір

3. Қажетті құжаттарыңды ал

4. Азық-түлік дайындап ал

5. Дәрі-дәрмекті ұмытпа

6. Судан өту үшін тайыздау тұсын ізде

7. Қолыңдағы немесе арқаңдағы дорбаны жоғарылау ұста

8. Судың тереңдігін өлшеу үшін қолыңа ұзын ағаш ұста

9. Егер бір топ болып өзеннен өтіп бара жатсаңдар, алдымен біреулерің жағалауға жетіп алыңдар

10. Ұзын арқанның бір ұшын жағалаудағы ағашқа не тасқа байлап, екінші ұшын судан өтпегендерге бер

11. Бір қолыңда таяқ,екінші қолыңда арқанның бір ұшы болсын, таяқпен судың тереңдігін байқайсың да, арқанның екінші ұшынан ұстап,алға жылжисың

12. Егер де бір топ бала болсаңдар, бір-бірінің арқаларыңнан немесе иықтарыңнан ұстап алға жылжыңдар

Егер де сен дәл осындай қиын-қыстау жағдайларға тап болсаң, қорқудың да, абыржудың да қажеті жоқ.Керісінше қалай болса, олай болсын төтенше жағдайдан шығудың жолын қарастыруың қажет.
Сабақты бекіту

1.Жол апатынан сақтану үшін ең бірінші не істеу керек?

2. Өт болған жағдайда қандай әрекеттер жасау керек?

3.Суға шомылғанда қандай қауіпсіздік ережелерді сақтау керек?

4.Өмір қауіпсіздігімізді сақтау үшін нені есте сақтаған жөн?

Қорытынды:

«Өмірің өз қолыңда» дегендей, әрдайым өз өмір қауіпсіздігімізді сақтау үшін қауіпсіздік ережелерін есте ұстаған жөн.Кез келген уақытта ата-аналардан тыс жерде жалғыз қалуға болмайтынын, электр желілеріне жақындамау керектігін, суға шомылуға жалғыз бармауды, беймезгіл уақытта көшеге шықпау керектігін  ұмытпау керек. 
